
				ఈ పుట అచ్చుదిద్దబడ్డది

"సం"గతులు





తారుమారు




"హలో అన్నయ్యా...! ఎక్కడున్నావ్రా? ఇందాకట్నించీ చచ్చి పోతున్నాను" అంటూ రోడ్పైకి సైకిల్మీద వెళ్ళగానేఫోన్. "ఎక్కడేంటీ గూడెంలోనే ఉన్నాను. ఇప్పుడే బయటకు బయల్దేరాను" అన్నాను. "గూడెమా?" అని అవాక్కయి. "అయితే రాంగ్ నెంబరండీ" అంటూ ఫోను పెట్టేసింది.

నేను మరలా 4 నిమిషాలు సైకిల్ తొక్కి బస్టాండ్ దగ్గరకు చేరుకున్నాను. మళ్లీ ఫోను మోగింది. "ఒరే అన్నయ్యా ఎక్కడున్నావురా"

"బస్టాండ్ దగ్గరమ్మా"

"ఇందాక నేను చేసానురా ఎవరికి వెళ్ళింది? పోన్లే ఇప్పుడైనా నువ్వే ఫోను ఎత్తావు"

"ఇంతకీ నీ పేరేంటమ్మా"

"పేరా? రమాదేవి"

"నాకు రమాదేవి అన్న చెల్లెలు ఉన్నమాట నిజమేగాని నేను మాత్రం మీ అన్నయ్యని కాదు. నాపేరు వెంకటరమణ, మాది తాడేపల్లిగూడెం. "అయ్ బాబోయ్ మళ్ళీ మీరా".

ఇంకో పది నిమిషాలు గడిచి పైర్ స్టేషన్ దగ్గరకు వెళ్తే మళ్లీ ఫోన్.

"ఒరేయ్ అన్నయ్యా పొద్దుటినించీ సచ్చిపోతున్నాను రా. నీకు ఫోన్ చేస్తోంటే ఎదవ సచ్చినోడు ఎవరో ఎత్తుతున్నాడురా"

"ఆ ఎదవ సచ్చినోణ్ణి నేనే. మీ అన్నయ్యని కాదు".

అయ్యో మీరా! సారీ అండీ. అంటూ ఫోన్ కట్ చేసింది.

ఈ సంఘటన అక్కడితో అయిపోయిన ఇదే సంభాషణ ఎందరో ప్రేక్షకుల నవ్వులు పూయించింది. రమణ  స్క్రిప్ట్గా, జోక్గా మలిచి ఎన్నెన్నో వేదికలపై ప్రదర్శించారు. అనుభవించేటప్పుడు చిరాకైనా, ప్రదర్శించేటప్పుడు పదిమందిని నవ్వించిన తృప్తి మిగులుతుంది.

